
						Saka Wikisumber

					

					


					
					
					Kaca iki wis divalidasi
tindak menjang Jerusalem. Gusti ora ngertos wedi. Supaja para Rasul saja ngandel marang perlune sangsara Dalem, Gusti karsa metja. Sanadyan para murid nalika semono durung ngerti, isih peteng, durung njandak, ewasemono bakal saja ngerti lan ngandel sawise Gusti wungu saka seda. Apa aku ngandel? Apa aku ngerti perlune sangsara Dalem? Perlune sangsaraku bareng karo Sri Jesus ?





25 NOPEMBER.

No. 232. Pambekane anake Sebedejus.


Embokne anake Sebedejus pada karo Ibune rasul Jakobus lan Johanes. Embokne njuwun supaja anake diluhurake Gusti ana ing Kraton Dalem (lungguh ing sakiwa tengene). Gusti mundut priksa apa Jakobus lan Johanes bisa nderek nandang sangsara (ngombe tuwunge Sangsara Dalem lan dibaptis-getih, dadi Martir). Lan tenan rasul loro iki dadi Martir, dening Sih Dalem. Bab lungguh ing kiwa tengen Dalem Gusti — iku ora ana ing kuwasa Dalem Sang Kristus, ananging ana ing kuwasa Dalem Allah Hjang Rama. Gusti Jesus mung mbikak swarga maneh !





26 NOPEMBER.

No. 232. Sing kepengin arep dadi pengarep, kudu dadi bature wong kabeh.


Wigati piwulang Dalem iki! Dak pikir² tenan! Kodratku pada karo kodrate Bapa Adam: tumijung marang umuke dewe. Apa aku kepengin nulad Sri Jesus temenanan? Uga kepengin ngladeni wong lija supaja wong lija iki uga munggah Swarga? Apa aku mung seneng ngereh? Diladeni?

Gusti Jesus kawula njuwun dados tijang andap-asor, nulad Sampejan Dalem ing sasaged-sagedipun.
170

